
	1.1. [bookmark: _Toc379453483][bookmark: _Toc379470367][bookmark: _Toc517786537][bookmark: _Toc517877591]შიდა რეგულაციის მიმოხილვა

	1.1.1. შიდა რეგულაციის ტიპი:
	წესი

	1.1.2. შიდა რეგულაციის დასახელება:
	კონტრაქტორების მართვა

	1.1.3. შიდა რეგულაცია ძალაშია:
	27.06.2018

	1.1.4. შიდა რეგულაციის ნომერი: 
	OM_CF_CM

	1.1.5. შიდა რეგულაციის ვერსია: 
	01

	1.1.6. შიდა რეგულაციის შემმუშავებელი:
	კომპანიის კონსულტანტი გარემოს დაცვის, შრომის უსაფრთხოებისა და ჯანდაცვის საკითხებში; ბიზნეს პროცესების მართვის განყოფილება

	1.1.7. შიდა რეგულაციის შეთანხმება:
	გენერალური დირექტორის მოადგილე ოპერაციებისა და ფინანსების მიმართულებით, საოპერაციო დეპარტამენტის დირექტორი, პერსონალის მართვის და ორგანიზაციული განვითარების დირექტორი, საოპერაციო რისკების და ბიზნეს პროცესების მართვის განყოფილების უფროსი, იურიდიული დეპარტამენტის დირექტორის მოადგილე

	1.1. წინამდებარე პროცედურა ასახავს სამშენებლო-სარემონტო და მასთან დაკავშირებული სამუშაოების შემსრულებელი/საქონლის/მასალის მომწოდებელი კონტრაქტორების მართვის ზოგად პრინციპებს;
1.2. წინამდებარე დოკუმენტის მიზანია გარემოს დაცვის, შრომის უსაფრთხოებისა და ჯანდაცვის მიმართულებით კონტრაქტორების მიმართ საქართველოს კანონმდებლობისა და საერთაშორისო ნორმების საფუძველზე მოთხოვნების განსაზღვრა და მართვის პრინციპების ჩამოყალიბება სახელშეკრულებო ურთიერთობის ფარგლებში, რომელიც უზრუნველყოფს მიმწოდებლის მხრიდან ხელშეკრულებით გათვალისწინებული საქმის შესრულებას უსაფრთხო გარემო პირობებით.

	[bookmark: _Toc379453485][bookmark: _Toc379470369][bookmark: _Toc517786539][bookmark: _Toc517877593]მოქმედების სფერო

	1.3. პროცედურის დაცვა მოითხოვება კომპანიის მიერ წარმოებული მსხვილი სამშენებლო/სარემონტო პროექტებისა და მათთან დაკავშირებული შესასრულებელი სამუშაოების/მოსაწოდებელი საქონლის ფარგლებში კონტრაქტორებთან საქმიანი ურთიერთობებისა და სახელშეკრულებო პირობების  განსაზღვრის დროს.

	1.4. N41 საქართველოს მთავრობის დადგენილება - ტექნიკური რეგლამენტი „შენობა-ნაგებობის უსაფრთხოების წესების“ შესახებ;
1.5. N 2994 კანონი ნარჩენების მართვის კოდექსი;
1.6. N4113-რს საქართველოს შრომის კოდექსი;
1.7. კანონი შრომის უსაფრთხოების შესახებ;
1.8. N617 საქართველოს კანონი პროფესიული კავშირების შესახებ;
1.9. N 145 საქართველოს მთავრობის დადგენილება - ტექნიკური რეგლამენტი სახიფათო ნარჩენების შეგროვებისა და დამუშავები სპეციალური მოთხოვნების შესახებ;
1.10. N 2994-რს ნარჩენების მართვის კოდექსი;
1.11. კანონი სახანძრო უსაფრთხოების შესახებ;
1.12. N 370 საქართველოს მთავრობის დადგენილება - ტექნიკური რეგლამენტი სახანძრო უსაფრთხოების წესებისა და პირობების შესახებ; 
1.13. IFC Performance Standards on Environmental and Social Sustainability (1-4).

	1.14. არ არის დაკავშირებული.

	1.15. ევექსი - სს სამედიცინო კორპორაცია ევექსი, მისი მართვის ქვეშ არსებული ყველა იურიდიული და ბიზნეს ერთეულის ჩათვლით
1.16. ევექსის მენეჯმენტი - ევექსის აღმასრულებელ დირექტორთა საბჭო
1.17. კონტრაქტორი - ფიზიკური ან იურიდიული პირი, რომელიც გაფორმებული ხელშეკრულების ფარგლებში იღებს ვალდებულებას კონკრეტული სამუშაოების შესრულებაზე ან/და საქონელის მოწოდებაზე
1.18. ქვე-კონტაქტორი - ფიზიკური ან იურიდიული პირი, რომელიც ასრულებს სამუშაოებს კონტრაქტორთან გაფორმებული ხელშეკრულების ფარგლებში
1.19. EHS (Enviroment, Health and Safety) - გარემოს დაცვა, შრომის უსაფრთხოება და ჯანდაცვა
1.20. ოპერაციების მართვის რგოლი - კომპანიის გენერალური დირექტორის მოადგილე ოპერაციებისა და ფინანსების მიმართულებით, კომპანიის საოპერაციო დეპარტამენტის დირექტორი
1.21. საფრთხე - პოტენციური ზიანის შემცვლელი გარემოება, მოვლენა ან პროცესი
1.22. რისკი - ზიანის შემცვლელი გარემოების, მოვლენის ან პროცესის დადგომის ალბათობა
1.23. რისკის შეფასება - ყველა შესაძლო რისკის და მისი შემცირების მიზნით საჭირო ქმედებების ერთობლიობა, რომლის მიზანია სამუშაოს და მასთან დაკავშირებული საფრთხეების კონტროლი
1.24. პდს - პერსონალური დაცვის საშუალებები, როგორიცაა დამცავი ტანსაცმელი, ხელთათმანები, ნიღბები, ჩაფხუტი და სხვა. დამცავი საშუალებების გამოყენება იცავს ადამიანს ფიზიკური დაზიანებისგან და ინფექციებისგან

	[bookmark: _Toc379453488][bookmark: _Toc379470372][bookmark: _Toc517877597]პასუხისმგებლობები

	1.25. წინამდებარე დოკუმენტით უნდა იხელმძღვანელოს პერსონალმა, რომელიც პასუხისმგებელია ევექსის მიერ წამოწყებული სამშენებლო/სარემონტო პროექტების ფარგლებში სამუშაოების შესრულება-კონტროლზე ან/და საქონლის მიწოდებაზე. თითოეული თანამშრომლისთვის, რომელიც ჩართულია პროექტში, განსაზღვრული ფუნქციები და პასუხიმგებლობები უნდა იყოს წინამდებარე დოკუმენტთან შესაბამისობაში;
1.26. წინამდებარე დოკუმენტი სავალდებულოა თან ერთოდეს კონტრაქტორთან გაფორმებულ ხელშეკრულებას დანართის სახით. კონტრაქტორმა უნდა უზრუნველყოს თავისი პერსონალის მხრიდან წინამდებარე დოკუმენტით განსაზღვრული მოთხოვნების შესრულება.

	1.27. სახელმძღვანელო ობიექტზე სამშენებლო ოპერაციებისა და მშენებლობის მართვის შესახებ.

1.28.1. გენერალური დირექტორის მოადგილე საოპერაციო და ფინანსური მიმართულებით
1.28.1.1. იღებს მთელ პასუხისმგებლობას ამ წესების განხილვაზე და  დამტკიცებაზე;
1.28.1.2. უზრუნველყოფს ამ წესების შესასრულებლად საჭირო რესურსების და ბიუჯეტის გამოყოფას.
1.28.2. საოპერაციო დეპარტამენტის დირექტორი
1.28.2.1. უზრუნველყოფს ამ წესების გაცნობას პოტენციური კონტრაქტორებისთვის ხელშეკრულების გაფორმებამდე;
1.28.2.2. პასუხისმგებელია, კონტრაქტორის მიერ წინამდებარე დოკუმენტით განსაზღვრული მოთხოვნების შესრულების კონტროლზე.
1.28.3. მშენებლობის პროექტის მენეჯერი
1.28.3.1. აკონტროლებს მშენებლობის/სარემონტო სამუშაოების მიმდინარეობას ამ წესების მიხედვით;
1.28.3.2. ანგარიშს აბარებს საოპერაციო მენეჯმენტს აღნიშნული მოთხოვნების დაცვით კონტრაქტორის მუშაობის შესახებ;
1.28.3.3. განიხილავს და ადასტურებს კონტრაქტორის EHS და შრომის დაცვის გეგმებსა და პროცედურებს; 
1.28.3.4. უზრუნველყოფს ყველა საჭირო ჩანაწერისა თუ დოკუმენტის გაფორმებას სამუშაოების ჩატარების სრული პერიოდის განმავლობაში;
1.28.3.5. ატარებს კონტრაქტორის მიერ სამუშაოების შესრულების პერიოდულ შემოწმებას.
1.28.4. მშენებლობის კონტროლის ინჟინერი\სამშენებლო სამუშაოების ზედამხედველი
1.28.4.1. უზრუნველყოფს ამ წესების მოთხოვნების გაცნობას ობიექტზე დასაქმებული პერსონალისთვის;
1.28.4.2. ყოველდღიურად აკონტროლებს ამ წესების მოთხოვნების სრულყოფილად შესრულებას სამუშაო ობიექტზე;
1.28.4.3. მართავს და აფასებს რისკებს, ხოლო საჭიროების შემთხვევაში უზრუნველყოფს შესაბამის რეაგირებას; 
1.28.4.4. ყოველთვიური ანგარიშგების და რეგულარული შემოწმებების საფუძველზე, კონტრაქტორთან ერთად განიხილავს საჭირო მაკორექტირებელი ქმედებების შედეგებსა და სტატუსებს;
1.28.4.5. ანგარიშს აბარებს ოპერაციების მართვის რგოლს, აღნიშნული მოთხოვნების დაცვით კონტრაქტორის მუშაობის შესახებ;
1.28.5. EHS და სოციალური წარმომადგენელი
1.28.5.1. ხელშეკრულების გაფორმების ეტაპზე აკონტროლებს, შეიცავს თუ არა ხელშეკრულება EHS-ის და შრომის დაცვის მოთხოვნების სავალდებულობის შესახებ შესაბამის მითითებას და აღნიშნული მიზნით, მოიპოვებს იურიდიული სამსახურის ვიზირებას გასაფორმებელ ხელშეკრულებაზე;
1.28.5.2. ამოწმებს, რამდენად შეესაბამება კონტრაქტორის EHS-ის და შრომის დაცვის გეგმები და პროცედურები წინამდებარე დოკუმენტით განსაზღვრულ მოთხოვნებს და ამის შესახებ ანგარიშს აბარებს ოპერაციების მართვის რგოლს;
1.28.5.3. აკონტროლებს კონტრაქტორის მიერ EHS და შრომის დაცვის მოთხოვნების შესრულებას კონტრაქტის მოქმედების პერიოდში;
1.28.5.4. თანამშრომლობს კონტრაქტორის EHS პერსონალთან და აძლევს მათ რჩევებსა და მითითებებს.
1.28.6. კონტრაქტორის მმართველობითი რგოლი
1.28.6.1. უზრუნველყოფს თავისი EHS გეგმებისა და პროცედურების შესაბამისობას წინამდებარე დოკუმენტით განსაზღვრულ მოთხოვნებთან;
1.28.6.2. უზრუნველყოფს EHS და შრომის უსაფრთხოებაზე პასუხისმგებელი პირის/რგოლის გამოყოფას პროექტის ფარგლებში;
1.28.6.3. სამუშაოებს ახორციელებს ევექსთან შეთანხმებული EHS და შრომის დაცვის გეგმისა და პროცედურის მიხედვით;
1.28.6.4. უზრუნველყოფს თავისი და კონტრაქტორის/ქვე-კონტრაქტორის პერსონალის სწავლებას გარემოს დაცვის, ჯანდაცვის, უსაფრთხოებისა და სოციალურ საკითხებში;
1.28.6.5. უზრუნველყოფს ისეთი მართვის სისტემის ჩამოყალიბებას, რომელიც მიმართული იქნება კონტრაქტორის/ქვე-კონტრაქტორის მიერ წინამდებარე პროცედურის შესრულებაზე და შესრულების კონტროლზე.
1.29. [bookmark: _Toc517786545][bookmark: _Toc517877601]კონტრაქტორის მართვის პროცესი 
1.29.1. ევექსი, მისი საქმიანობის ფარგლებში სხვადასხვა სამუშაოების შესრულების ან/და საქონლის შესყიდვის მიზნით, მიმართვას კომპანიებს -  ორგაზანიზაციებს ან ფიზიკურ პირებს (პოტენციურ კონტრაქტორებს), განსაზღვრული პირობებისა და პასუხისმგებლობების ფარგლებში, მათ მიერ შემოთავაზებული საქონლის სამუშაოების მიღების/განხორციელების მიზნით;
1.29.2. შესაბამის მხარესთან მოლაპარაკებაზე პასუხისმგებელია კომპანიის შესაბამისი ბიზნეს მიმართულება;
1.29.3. კონტრაქტორის შერჩევა ხორციელდება წინასწარ განსაზღვრული კრიტერიუმების საფუძველზე;
1.29.4. გრძელვადიანი, მოცულობითი და ძვირადღირებული სამუშაოების/საქონლის საჭიროების შემთხვევაში, კომპანია ირჩევს კონტრაქტორებს ტენდერის ჩატარების გზით (პროცესი რეგულირდება ცალკე შიდა რეგულაციით - „შესყიდვების განხორციელების წესები“);
1.29.5. შერჩეულ კონტრაქტორთან ურთიერთობა ფორმდება ხელშეკრულების სახით.
1.30. [bookmark: _Toc517786546][bookmark: _Toc517877602]კონტრაქტორთა შეფასების ზოგადი კრიტერიუმი და პრინციპები
1.30.1. კონტრაქტორის შერჩევისას კომპანია უნდა დარწმუნდეს მის კომპეტენციებში. კომპეტენციების დონე და სპეციფიკაციები დამოკიდებულია კონტრაქტორის მიერ შესასრულებელ სამუშაოებზე/სამუშაოებზე/გასაწევ მომსახურებაზე;
1.30.2. თითოეული კონტრაქტორის შერჩევა ხდება წინასწარ განსაზღვრული კრიტერიუმების საფუძველზე, როგორიცაა:
· სანდოობა
· რეპუტაცია
· შემოთავაზებული სამუშაოების/სერვისების/პროდუქციის ხარისხი
· გამოცდილება
· ფასი
· სხვა, კონტრაქტორის საქმიანობიდან გამომდინარე სპეციფიური მოთხოვნები
1.30.3. [bookmark: _GoBack]კონტრაქტორის შერჩევისას კომპანია იყენებს რისკების შეფასების კრიტერიუმებს, და აფასებს სავარაუდო კონტრაქტორს საყურადღებო რისკ-ფაქტორების თვალსაზრისით, როგორიცაა (პროცესი რეგულირდება ცალკე შიდა რეგულაციით - „შესყიდვების განხორციელების წესები“):
· ინტერესთა კონფლიქტი
· კორუფციული ასპექტები
· ფულის გათეთრების ასპექტები
· თაღლითობის რისკების
· კონფიდენციალურობის დაცვის ასპექტები
1.31. [bookmark: _Toc517786547][bookmark: _Toc517877603]EHS და სოციალური მოთხოვნები კონტრაქტორების მიმართ
1.31.1. ზოგადი დებულებები
1.31.1.1. წინამდებარე დოკუმენტით ევექსი განსაზღვრავს გარემოს დაცვის, ჯანდაცვის, უსაფრთხოებისა და სოციალური პასუხისმგებლობის მოთხოვნებს კონტრაქტორის მიმართ;
1.31.1.2. ამ მოთხოვნებთან შესაბამისობა არის სავალდებულო ევექსის პროექტების ფარგლებში კონკრეტული სამუშაოების ჩატარების დროს. 
1.31.2. კონტრაქტორის EHS გეგმა
1.31.2.1. კონტრაქტორმა უნდა შეიმუშაოს EHS გეგმა სამუშაოების დაწყებამდე, გეგმა აუცილებელი წესით უნდა დადასტურდეს მშენებლობის პროექტის მენეჯერის, კონტრაქტორთა და ევექსის უფლებამოსილი წარმომადგენლების მიერ;
1.31.2.2. კონტრაქტორმა უნდა გადახედოს და განაახლოს EHS და შრომის დაცვის გეგმა ყოველწლიურად ან სახელშეკრულებო პირობების ცვლილების შემთხვევაში, რათა მოხდეს ამ ცვლილების დროული გათვალისწინება სამუშაო პროცესზე და პროცედურებზე. 
1.31.3. კონტრაქტორის შესაბამისი საგარანტიო პროცესი
1.31.3.1. კონტრაქტორმა უნდა უზრუნველყოს სამუშაოების ყველა EHS და სოციალური მართვის საკანონმდებლო მოთხოვნებთან შესაბამისობა; 
1.31.3.2. კონტრაქტორის ვალდებულებაა ახალი ან/და დაგეგმილი საკანონმდებლო მოთხოვნების იდენტიფიცირება, რამაც შეიძლება გავლენა მოახდინოს სამუშაოების ჩატარებაზე;
1.31.3.3. კონტრაქტორმა სახელშეკრულებო ვალდებულებების ჯეროვნად შესრულებისთვის, უნდა უზრუნველყოს EHS-ყველა ის ლიცენზია, ნებართვა, საავტორო უფლება, რომელიც მოეთხოვება ქვეყანაში მოქმედი კანონმდებლობით.
1.31.4. კონტრაქტორის რესურსები
1.31.4.1. კონტრაქტორს უნდა გააჩნდეს საკმარისი ადამიანური, მატერიალური და ფინანსური რესურსი წინამდებარე დოკუმენტით განსაზღვრული მოთხოვნების შესასრულებლად.
1.31.5. კონტრაქტორის საკომუნიკაციო პროცესი
1.31.5.1. კონტრაქტორმა უნდა უზრუნველყოს ყველა საჭირო ინფორმაციის ხელმისაწვდომობა პერსონალისთვის და შეიმუშაოს შესაბამისი უკუკავშირის მექანიზმი;
1.31.5.2. პერსონალი ვალდებულია დაუყოვნებლივ შეატყობინოს ზედამხედველს ნებისმიერი ინცინდენტებისა და საშიშროების შესახებ, მ.შ.: დაშავება, ავადმყოფობა, სატრანსპორტო შემთხვევა, გაცდენა, სამუშაო გეგმიდან გადახვევა, რეგულაციურ მოთხოვნათა შეუსრულებლობა, რაც შექმნის პრობლემებს (ან შესაძლოა შექმნას ასეთი) EHS-თან დაკავშირებით. კონტრაქტორი აცნობებს ევექსს ასეთის შესახებ, დაუყოვნებლივ;
1.31.5.3. კონტრაქტორმა უნდა უზრუნველყოს პერსონალის ინფორმირებულობა პროექტის EHS გეგმის შესახებ.  კონტრაქტორის EHS პერსონალმა უნდა ჩაატაროს რეგულარული ინსტრუქტაჟი სამუშაო პროცესთან დაკავშირებული რისკებისა და მათი პრევენციის მიმართულებით.
1.31.6. ქვე-კონტრაქტორის შერჩევა
1.31.6.1. კონტრაქტორი უზრუნველყოფს, ქვე-კონტრაქტორის შერჩევას წინამდებარე დოკუმენტით განსაზღვრული მოთხოვნების გათვალიწინებით;
1.31.6.2. კონტრაქტორი იღებს ვალდებულებას და უზრუნველყოფს კონტროლს ქვე-კონტრაქორის მიერ წინამდებარე დოკუმენტით გათვალისწინებული მოთხოვნების დაცვაზე.
1.31.7. კონტრაქტორის აღჭურვილობა, ხელსაწყოები და მასალები
1.31.7.1. კონტრაქტორმა უნდა უზრუნველყოს კონტრაქტით გათვალისწინებული სამუშაოების შესასრულებლად გამძლე და ხარისხიანი აღჭურვილობის - მასალების და სამუშაო იარაღების არსებობა სამუშაო ობიექტზე.
1.31.8. პირადი უსაფრთხოება
1.31.8.1. კონტრაქტორმა უნდა უზრუნველყოს უსაფრთხო სამუშაო გარემო;
1.31.8.2. კონტრაქტორმა  პერსონალის უსაფრთხოებასთან დაკავშირებული რისკების შესამცირებლად უნდა მიიღოს შესაბამისი ზომები. პერსონალისთვის საფრთხის შემცველია: სიმაღლეზე მუშაობა, დახურულ სივრცეში მუშაობა, ელექტრო სამუშაოები (მაღალი და დაბალი ძაბვა), ელექტრო იარაღებთან მუშაობა, მიწისქვეშა სამუშაოები, ამწის სამუშაოები და ქიმიურ ნივთიერებთან დაკავშირებული სამუშაოები (მათ შორის ქიმიური ნივთიერებების ტრანსპორტირება, დასაწყობება და დამუშავება); 
1.31.8.3. თავდაცვითი აღჭურვილობა:
· ობიექტზე მომუშავე პერსონალი აღჭურვილი უნდა იყოს საჭირო დამცავი საშუალებებითა და ინვენტარით, რომელიც მოცემულია ობიექტზე სამშენებლო ოპერაციებისა და მშენებლობის მართვის სახელმძღვანელოში;
1.31.9. ჯანდაცვის მენეჯმენტი
1.31.9.1. კონტრაქტორმა უნდა გაითვალისწინოს ისეთი ფაქტორები, როგორიც არის პერსონალის გადაღლა, რამაც შეიძლება ზიანი მიაყენოს პერსონალის ჯანმრთელობას, ასევე ქიმიური, ფიზიკური, ბიოლოგიური, ერგონომიკული  საფრთხეები და ფსიქო-სოციალური ფაქტორები;
1.31.9.2. კონტრაქტორმა უნდა მიაწოდოს პერსონალს ინფორმაცია ჯანმრთელობასთან დაკავშირებული ყველა შესაძლო რისკის შესახებ, ასეთის არსებობის შემთხვევაში;
1.31.9.3. კონტრაქტორმა უნდა უზრუნველყოს სამუშაო ობიექტზე პერსონალის სრულიად ფხიზელ მდგომარეობაში ყოფნა.
1.31.10. უსაფრთხოების მართვის პროცესი
1.31.10.1. სამუშაოთა მსვლელობის დროს კონტრაქტორი პასუხისმგებელია პერსონალის, ინფრასტრუქტურის, მასალის, აღჭურვილობის, სატრანსპორტო საშუალებების და მარაგების უსაფრთხო შენახვა-ექსპლოატაციაზე;
1.31.10.2. კონტრაქტორი ემორჩილება ევექსის მიერ დადგენილ უსაფრთხოების ნორმებს და საჭიროების შემთხვევაში, კონსულტაციას გადის კომპანიის შესაბამის პასუხისმგებელ სტრუქტურულ ერთეულებთან. 
1.31.11. გარემოს დაცვა 
1.31.11.1. კონტრაქტორი ვალდებულია დაიცვას საქართველოს კანონმდებლობით დადგენილი გარემოს დაცვის ნორმები;
1.31.11.2. კონტრაქტორი ვალდებულია დაიცვას ფინანსური ინსტიტუტების მიმართ აღებული გარემოსდაცვითი და სოციალური ვალდებულებები, რაც შესაბამის სესხის ხელშეკრულებებში არის გაწერილი და ფორმულირებულია წინამდებარე დოკუმენტსა და თანდართულ სახელმძღვანელოში „ობიექტზე სამშენებლო ოპერაციებისა და მშენებლობის მართვის შესახებ“;
1.31.12. ადამიანური რესურსების პოლიტიკა და პროცედურები 
1.31.12.1. პერსონალთან მიმართებაში კონტრაქტორმა უნდა უზრუნველყოს საქართველოს შრომის კოდექსის მოთხოვნების განუხრელი დაცვა; 
1.31.12.2. ევექსი პირდაპირ არაა ჩართული კონტრაქტორსა და დასაქმებულთა შორის ურთიერთობაში, თუმცა იტოვებს უფლებას, პერიოდულად მოიპოვოს ინფორმაცია თანამშრომელთა ურთიერთობასა და კონტრაქტორთან დამოკიდებულებაზე. ასევე, ევექსი იტოვებს უფლებას, შეამოწმოს კონტრაქტორის ადამიანური რესურსების მართვის პროცესები ნებისმიერ დროს, კონტრაქტის ძალაში ყოფნის პერიოდში.
1.31.13. ემიგრანტი მუშახელი
1.31.13.1. ემიგრანტი მუშახელი კონტრაქტორის მიერ ჩაყენებული უნდა იყოს იგივე პირობებში, როგორშიც ადგილობრივი მოქალაქე. 
1.31.14. დასაქმებულთა ორგანიზაციები
1.31.14.1. კონტრაქტორმა უნდა უზრუნველყოს დასაქმებულთა შრომითი უფლებების დაცვა კანონმდებლობის ფარგლებში და არ შეზღუდოს დასაქმებულები ისარგებლონ ისეთი მექანიზმებით როგორიცა პროფესიული კავშირების წევრობა. კონტრაქტორმა არ უნდა მოახდინოს ამ მექანიზმებზე ზემოქმედება და კონტროლი 
1.31.15. დისკრიმინაციის არარსებობა და თანაბარი შესაძლებლობა
1.31.15.1. დაუშვებელია პერსონალთან  მიმართებით დისკრიმინაციული და არათანაბარი მიდგომა მისი რასის, კანის ფერის, ენის, ეთნიკური ან სოციალური ჯგუფის, ეროვნების, მატერიალური ქონების, საცხოვრებელი ადგილის, სქესის, სექსუალური ორიენტაციის, რელიგიური ნიშნის, სოციალურ-პოლიტიკური თუ სხვა კავშირების წევრობის და ოჯახური მდგომარეობის მიუხედავად;
1.31.15.2. კონტრაქტორს არ აქვს უფლება დაასაქმოს თექვსმეტ წლამდე პირი.
1.31.16. იძულებითი შრომა 
1.31.16.1. აკრძალულია იძულებითი შრომის ნებისმიერი ფორმა. კონტრაქტორი ვალდებულია ამომწურავად აცნობოს მომავალ თანამშრომლებს შეთავაზებული დასაქმების პირობები. აკრძალულია ახლად დასაქმებული  თანამშრომლებისთვის დასაქმების სანაცვლოდ თანხის გადახდის მოთხოვნა, მონეტარული სანქციები, მუქარა, ფიზიკური დასჯა, თუ სხვა ამგვარი ზემოქმედება და ნებისმიერი კანონით მინიჭებული უფლებების შეზღუდვა.
1.31.17. საჩივრის მექანიზმები 
1.31.17.1. კონტრაქტორმა უნდა ჩამოაყალიბოს საჩივრების პროცედურა და უზრუნველყოს პერსონალის გათვითცნობიერებულობა. კონტრაქტორმა უნდა მოახდინოს დასაქმებულთა საჩივრების აღრიცხვა და საპასუხოდ მიღებული ზომების დოკუმენტირება. საჩივრის რეგისტრის ადმინისტრირება უნდა განხორციელდეს კონტრაქტორის მენეჯმენტის გუნდის ან HR-ის მიერ.
1.31.18.  ინფორმაციის მენეჯმენტი და დოკუმენტაციის კონტროლი
1.31.18.1. კონტრაქტორმა უნდა განახორციელოს დოკუმენტაციის კონტროლი;
1.31.18.2. როგორც მინიმუმ, ამგვარ დოკუმენტებში შედის შემდეგი საკითხების შესახებ დოკუმენტაცია:
· EHS გეგმა
· EHS ორგანიზაციული სტრუქტურა
· EHS ტრენინგების მონაცემები 
· წარმოქმნილი / გატანილი ნარჩენების შესახებ მონაცემები
1.31.18.3. ევექსის მოთხოვნის საფუძველზე, კონტრაქტორმა უნდა წარადგინოს აღნიშნული და სხვა ნებისმიერი დოკუმენტაცია EHS გეგმასთან და თემატიკასთან მიმართებაში.
1.31.19. ინციდენტთა მართვა და მონაცემთა გაცხადება
1.31.19.1. კონტრაქტორმა უნდა განაცხადოს და შეისწავლოს ყველა ინციდენტი, უბედური შემთხვევა, ნებისმიერი მარცხი, რაც კი დღის განმავლობაში ხდება სამუშაო ადგილზე.
1.31.19.2. კონტრაქტორმა უნდა გააცნოს მთელ პერსონალს პროცესი, თუ როგორ უნდა განაცხადონ სწრაფად ინციდენტებისა და არაჯანსაღი, საფრთხის შემცველი სიტუაციების შესახებ;
1.31.19.3. მოხსენების პროცესი მოიცავს შემდეგს:
· დაუყოვნებელი ვერბალური განცხადება ევექსის შესაბამისი წარმომადგენლის მისამართით
· ოფიციალური ჩანაწერი, დასაშვებია წერილობითი და ხმოვანი ფორმით
1.31.19.4. კონტრაქტორი უნდა იყოს დარწმუნებული, რომ ნებისმიერი თანამშრომელი დაცული იქნება დისკრიმინაციისგან /მასზე ზემოქმედებისაგან, მსგავსი ფაქტების გამოაშკარავების შემთხვევაში;
1.31.19.5. კონტრაქტორმა უნდა განაცხადოს და გამოიძიოს ასეთი შემთხვევები, რათა მყისიერად გაიგოს სისტემური მიზეზები და უზრუნველყოს მათი აღმოფხვრა.
1.31.20. საგანგებო სიტუაციების მართვა
1.31.20.1. კონტრაქტორი უნდა დაემორჩილოს ევექსის სახანძრო უსაფრთხოებისა და საგანგებო სიტუაციებზე რეაგირების პოლიტიკასა და გეგმებს;
1.31.20.2. კონტრაქტორმა უნდა უზრუნველყოს პერსონალის სრულად გათვითცნობიერება ევექსის სახანძრო უსაფრთხოებისა და საგანგებო სიტუაციებზე რეაგირების გეგმებში;
1.31.20.3. კონტრაქტორმა უნდა ჩამოაყალიბოს და დოკუმენტირება მოახდინოს საგანგებო სიტუაციებისას პერსონალის ევაკუაციის პროცესის, ასევე, ევაკუაციისას პერსონალის რაოდენობის მონიტორინგის პროცესის, აწარმოოს შესაბამისი  ანგარიში და მოახდინოს რეპორტინგი.
1.31.21. შემოწმება და კონტროლი
1.31.21.1. ევექსი უფლებამოსილია შეამოწმოს კონტრაქტორის EHS და სოციალური მენეჯმენტის სისტემის ნებისმიერი ასპექტი, ასევე პროცედურები და დოკუმენტაცია, ნებისმიერ დროს, როცა საჭიროება მოითხოვს;
1.31.21.2. კონტრაქტორმა უნდა გადადგას გამოსასწორებელი ნაბიჯები სათანადო გონივრულ ვადებში, რათა წარმატებით დასრულდეს კონტროლი და აუდიტი.
1.31.22. წესრიგი და ჰიგიენა 
1.31.22.1. კონტრაქტორმა უნდა უზრუნველყოს უსაფრთხო სამუშაო გარემო და სამუშაო ადგილის სისუფთავე მთლიანი ტერიტორია, სადაც სამუშაოები მიმდინარეობს, დროულად უნდა გათავისუფლდეს სარისკო ნარჩენებისგან. კონტეინერები ნარჩენებით უნდა იქნას მიწოდებული მითითებულ ადგილებზე. კონტრაქტორმა განსაკუთრებული ყურადღება უნდა მიაქციოს:
· შესაბამის განათებას, რათა უზრუნველყოს უსაფრთხო სამუშაო პირობები;
· შესაბამის სივრცეს ტრანსპორტისა თუ ადამიანების უსაფრთხო გადაადგილებისთვის;
· ბრტყელ და სწორ, მშრალ და არაპრიალა ზედაპირს, თავისუფალ ბილიკს და სამუშაო ტერიტორიას;
· სახიფათო ტერიტორიას, რომელიც უნდა შემოიღობოს ან მოინიშნოს თვალსაჩინოდ;
· საშიშ ნივთიერებებს, რომლებიც უსაფრთხოდ უნდა იყოს შენახული;
· აალებადი და ფეთქებადი ტერიტორიის უსაფრთხოებას;
· სისუფთავეს და წესრიგს;
· სხვა სარისკო მოცემულობებს.

